КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Звер-пöтка объектъяс видзан, рöдмöдан да наöн вöдитчан да налöн олан среда юкöнын государствосянь контроль нуöдысь Коми Республикаса видз-му овмöс да сёян-юан министерстволöн чина йöз лыддьöг йылысь
Звер-пöтка объектъяс видзан, рöдмöдан да наöн вöдитчан да налöн олан юкöнын государствосянь контроль йылысь положение серти, мый вынсьöдöма Россия Федерацияса Правительстволöн 2008 во ноябр 10 лунся 843 №-а шуöмöн, Коми Республикаса Правительство шуис:

Индыны звер-пöтка объектъяс видзан, рöдмöдан да наöн вöдитчан да налöн олан юкöнын государствосянь контроль нуöдысь Коми Республикаса видз-му овмöс да сёян-юан министерстволöн чина йöзлысь татшöм лыддьöг:
1) Коми Республикаса видз-му овмöс да сёян-юан министерстволöн Коми Республикаса звер-пöтка объектъяс да налысь олан среда видзан, видзöдан да наöн вöдитчöмын регулируйтан департаментса начальник – звер-пöтка объектъяс видзан, рöдмöдан да наöн вöдитчан да налöн олан среда юкöнын государствосянь контроль нуöдан Коми Республикаса медыджыд государственнöй инспектор;
2) Коми Республикаса видз-му овмöс да сёян-юан министерстволöн Коми Республикаса звер-пöтка объектъяс да налысь олан среда видзан, видзöдан да наöн вöдитчöмын регулируйтан департаментса начальникöс вежысь – звер-пöтка объектъяс видзан, рöдмöдан да наöн вöдитчан да налöн олан среда юкöнын государствосянь контроль нуöдан Коми Республикаса медыджыд государственнöй инспекторöс вежысь;

3) Коми Республикаса видз-му овмöс да сёян-юан министерстволöн Коми Республикаса звер-пöтка объектъяс да налысь олан среда видзан, видзöдан да наöн вöдитчöмын регулируйтан департаментлöн юкöнъясса начальникъяс, юкöнъясса начальникъясöс вежысьяс – звер-пöтка объектъяс видзан, рöдмöдан да наöн вöдитчан да налöн олан среда юкöнын государствосянь контроль нуöдан Коми Республикаса шöр государственнöй инспекторъяс;

4) Коми Республикаса видз-му овмöс да сёян-юан министерстволöн Коми Республикаса звер-пöтка объектъяс да налысь олан среда видзан, видзöдан да наöн вöдитчöмын регулируйтан департаментлöн Коми Республикаса государственнöй гражданскöй служащöйяс, кодъяс уджалöны Коми Республикаса государственнöй гражданскöй службаын нуöдысь да шöр группаса чинлöн «специалистъяс» категорияа чинын, – звер-пöтка объектъяс видзан, рöдмöдан да наöн вöдитчан да налöн олан среда юкöнын государствосянь контроль нуöдан Коми Республикаса государственнöй инспекторъяс.
Коми Республикаса Юралысь                                                        В. Торлопов

